
Gazte gaztetandikan, Ix

Zorioneko globalizazioa dela eta, geroz eta gehia-
go dira kanpora lanera doazenak. Urretxu eta
Zumarragatik ere makina bat dira herritar atera
dira Euskal Herritik lanera. Hauetako

batzuekin hitz egiten izan gara beraiek hartu

Libe A ztiria

da, baina

Txina zeresan handia ematen ari da azke-
naldian eta gero eta gehiago dira merkatu
hartan tokitxoa egin nahi duten enpresak.
Hala, herritarren batek edo bestek bertara
joan behar izan du dagoeneko. Libe Aztiria

Shangain bizi da azaroaz geroztik,
Tolosako enpresa batentzat lanean.
"Gipuzkoako Merkataritza Ganbarak

Shangain egoitza ireki du enpresen zerbi-
tzurako eta bertan enpresa ezberdinetako
lagunek lan egiten dugu. lzan ere, hemen-
go enpresa batek oso prozesu luzea bete
behar du Txinan alta emateko eta, hala,
errazagoa da bertaratzea".

Aztiriak bi urte emango ditu
Txinan. "Ez dago ezer ziurtatzerik, baina
ditut.
Gabonetan itzuli nintzen eta orain berriro

printzipioz bi urte emango

etorri naiz. Ez nago gaizki", dio baikor.

Bera izan zen, gainera, joateko
asmoa azaldu zuena. "Nire enpresan inpor-
tazio arloan lan egiten dut eta iaz nazioar-
teko merkataritza masterra egin
Bilera batean

nuen.
zuzendaritzakoek Txinan
ordezkaritza izan nahi zutela esan ziguten,
baina horretarako txinatar bat hartu behar-
ko zutela. lzan ere, hemendik joaten denak
formazioa behar du joan aurretik eta heldu
ondoren eta ez zuten uste inork joan nahi-
ko zuenik. Neure burua eskaini nuenean
zur eta lur gelditu ziren™.

Aztiriak Txina ezagutu nahi zuen.

"Inportazio alorrean ari nintzen eta
Txinako merkatuan interes handia nuen.

Gainera, kultura ezberdinak ezagutzea gus-

“Txinako

gizarte

ekonomia

arloan asko

tuko dut eta txinatarra ere gogoko nuen.
Ordura arte ez nuen bertarajoateko aukera-
rik ikusten. Dena den, neure burua eskaini
nuenean, ez nuen uste hautatutako nindute-
nik. lzan ere, salto handia da niretzat: bai
ardura aldetik, baita formazio aldetik ere.
Denbora gutxian ezagutza tekniko handia
barneratu behar izan dut".

Libe Aztiria torlojuak erosteaz
arduratzen da. "Hornitzaile berriak bilatu
behar ditut, kalitatea kontrolatu... Denbora
dezente generaman torlojuak inportatzen,
baina ez genuen merkantzia ondo helduko
zela ziurtatzerik. Han nagoenetik, gure hor-
nitzaileak kontu handiagoz dabiltza. lzan
ere, beraien ohitura dena saltzea da: baita
gaizki dagoela dakitena ere".

Txinatarrez ez dakien arren, bere
burua ulertarazten du. "Oraintxe hasi naiz
txinatarra ikasten. Joan aurretik gauza asko
kontatu zizkidaten, baina kultura erabat
ezberdina da. Bakarrik bizi naiz eta sekula-
ko borroka dut egunero, eurek ez baitute
ingelesez hitz egiten. Gure hornitzaile guz-
tiekin harremana ingelesez dugu, baina
idaztea eta hitz egitea oso ezberdinak dira.
Hitz egiteko orduan ez dugu elkar ulertzen.
Keinuka moldatzen saiatzen naiz, baina
irudimen gutxikoak direla iruditzen zait...
Lanean laguntzailea dugu, baina lanetik
kanpo... Hemendik joandako gehienok
joga egiten dugu edo gimnasiora joaten
gara bakartasunak eta bertako bizimoduak
sortzen duten estresari aurre egiteko. Ez
dut bertan lau urte baino gehiago eman
dituen jendea ezagutzen. lzan ere, txinata-

azkar

dago

dituzten herrialdeei eta euren lanari buruz: Txinan
bizi den Libe Aztiriarekin, Britania Handian
dagoen Mila Garruesekin, Suedian bizi den Nerea
Garridorekin eta Irlandan dagoen Mikel
Zumarragarekin.

hazten ari

egiteko”
rrak une oro ziria sartzen aritzen dira: dena
ahalik eta garestien saltzen saiatzen dira".

Zorionez, noizean behin euskaraz
hitz egiteko aukera du. "Shangain Euskal
Etxea ireki zen duela urtebete eta bertako
kide naiz. Ni heldu bezain pronto, zuzen-
daritza aldatu zen eta diruzaina naiz. 36
bazkide
Shangain bizi. Batzuk laguntzeagatik baka-

gara, baina guztiok ez gara
rrik dira bazkide. Shangai inguruko euskal-

dunon artean harreman handia dugu.
Egoitza garbitzen digun emakumeari pata-

ta tortilla egiten irakatsi genion eta igande-

“Shangain Euskal
Etxea ireki zen duela
urtebete eta bertako

diruzaina naiz”

ro egiten digu. Bestalde, hilabetean pare
bat aldiz afaria egiten dugu, mus txapelke-
ta egin dugu... Beste euskaldun batzuekin
elkartzeko aukera izatea gauza handia da
eta 0so lagungarria™.

Bertara joandako euskaldunen eta
txinatarren bizi mailen artean alde handia
dago. lzan ere, Asiako herrialde hura eko-
nomikoki izugarri hazten ari da, baina txi-
rotasun handia omen dago oraindik.
"Pobrezia eta kontraste handia dago. lzan

ere, sekulako jende pila bizi da. Shangain

ritik kanpora...

bakarrik, 15 milioi lagun daude. Txina ziztu
bizian hazten ari da ekonomia aldetik, baina
gizarte arloan asko dago egiteko. Hemendik
joan garenok ezin diegu esan zenbat irabaz-
ten dugun. Gutxi kobratzen dute, baina inoiz
kexatuko direla uste al duzu? Hainbeste
jende izanda, batek uzten badu, bestea har-
tzeko prest dago", dio Aztiriak.

Langileak omen dira, baina ez esa-
ten den bezainbeste. "Ez dute gure erritmo-
an lan egiten. Nire etxeko aire egokitua izo-
rratu zenean bi lagun etorri ziren eta etxeko
nagusiarekin hizketan izan ziren: hiru ordu
eman zituzten bost minututan konpondu
daitekeena egiteko!". Hala ere, Txina izuga-
rri hazten ari da. "Datozen 30 urteetan orain
arte mundu guztian egin diren bezainbeste
eraikin egin behar direla entzun dut™.

Aztiria gustura da mundu osoaren
ikusmiran dagoen herrialdean. "Txinatar
kultura eta jendea ezagutzea gauza handia
da. Denetara moldatzen dira eta alaiak dira.
Shangaiko kaleetan galtzea gustuko dut.
Kanpotarrak ondo hartuak gaude, lana ema-
ten diegula baitakite. Gainera, ez dago arris-

kurik. Delinkuentzia gutxi dago, sekulako
zigorrak jaso baititzakete™.

Dena ez du gustuko, ordea.
"Zikinak dira. Beraiekin bazkaltzen dut eta
edozein unetan botatzen dute korroskada.
Janaria, berriz, oso sanoa iruditzen zait.
Hori bai, nahiago dut zer jaten ari naizen eta
non prestatu duten ez jakin. Bestalde, alko-
hol asko edaten dute eta laneko bazkarietan
arriskutsua da, mozkortu egiten baitzaituzte.
Zorionez, emakumea naiz eta ez edatea
ulertzen dute. Horretaz gain, itxurakeria
handia dago. Mugikorrari, adibidez,
garrantzia handia ematen diote. Ni izango
naiz bulegoan mugikor sinpleena duena.
Diru apur bat dutenean, itxurak egiteko era-
biltzen dute. Kopiak egiteagatik famatuak
dira, baina eurek ez dituzte horiek erosten'.

Libe Aztiriak oso argi du zer era-
mango lukeen Euskal Herritik Txinara.
"Etxekoak eta mutila. Ahizpa eta lagun ba-
tzuk izan dira dagoeneko, mutila ekainean
joango da eta gurasoak urrian. Pozgarria da,
baina lanean nago eta ezin ditut nahi bezain
ondo hartu", aitortzen du.

M ikel

baina

Mikel Zumarraga duela ia bi urte, 2004ko

uztailean, joan zen Irlandara. Ordutik,
Dublinen bizi da. Hiri honetara iritsi zene-
an, ez zuen espero zuena aurkitu.

"Europear hiri garbi eta polita espero nuen
eta, egia esan, ikusi dudan hiririk zikinene-
takoa da! Dena den, Irlanda eta irlanda-
rrengandik espero nuena jaso dut: o0so
herrialde polita da, paisaia izugarriekin.
Eta irlandarrak ikusi ditudan pertsona sin-
patiko eta eskuzabalenak dira!".

Hala ere, hasiera ez omen zen

espero bezain ona izan: Zumarragaren
ingeles maila ez zen oso altua. "Moldatu
beharra duzu, baina pixka bat gogorra egi-
ten da. Ordurako, ikasitako ingelesa erdi
ahaztua zegoen,

eta gainera, Irlandakoa

dagoen ingeles zailenetakoa da.
Estatubatuar eta australiarrek ere arazoak
dituzte

denborarekin, konturatu gabe, ulertzen eta

irlandarrak ulertzeko! Hala ere,

ahaztutakoa erabiltzen hasi nintzen".

Zum arraga

Irlandak bizi

“Ez dakit

duen egoera

Lana topatzea ez zen samurra

izan, baina horretan ere bidea ireki du
zumarragarrak. "Hilabete eta erdi kosta zi-
tzaidan lehenengo lana topatzea. Uda oso
sasoi txarra da lanerako, ia dena harturik
baitago. Abuztu bukaeran hasi nintzen
lanean, General Electrics enpresako lantegi
batean, segurtasun alarmentzako txartel
elektronikoak egiten. Lan aspergarria eta
errepikakorra izan arren, topatzea hainbes-
te kostatu 9 hilabete

zitzaidanez, iraun

nuen bertan™.

Ondoren, lan gehiagotan aritu da.
"Gero, FAS Irlandako enplegu zerbitzuan
diseinu grafiko ikastaro bat egiteko aukera
izan nuen eta 9 hilabete eman nituen horre-
tan. Ordaindu egiten zidaten eta asteburue-
tan taberna batean lan egitearekin nahikoa
izan zen hiri garesti honetan bizitzeko.
Ikastaroa bukatu ondoren, praktikak egin
ditudan toki didate
ekainetik aurrera. Beraz, ondorengo hila-

berean lana eskaini

E uskal

Herrian nola da

benetan ona del<

beteetan han arituko naiz: aldizkarietarako
iragarkiak egiten*.

Mikel
aukera zabala dagoela dio. "Egia esan, ez

Zumarragak liiandan lan
dakit Euskal Herrian nola dagoen lan kon-
tua, baina Irlandak bizi duen egoera bene-
tan ona dela esan daiteke. Lan aukera oso
onak daude, batez ere teknologia berrien
munduan. lzan ere, Estatubatuar jatorriko
multinazional askok eta askok hemen dute
Europako zentrala™.

Hala ere, ez du Irlandan betirako
"Oraingoz Gabonak
arte geratuko naiz, ordura arte baitaukat

gelditzeko asmorik.

kontratua. Gero ez dakit zer egingo dudan!
Dena den, ez nintzateke betirako geldituko:
Euskal Herriko gauza gehiegi
ditut faltan™.

sumatzen

Horrek ez du esan nahi Irlanda

atsegin ez duenik. Hasieran aipatu bezala,



goen

lan kontua,

esan daiteke”

bertako gauza asko oso gogoko ditu.
"Gehien atsegin dudana irlandarren izaera
da. Dublin hiri handi samarra izan arren,
jendeak herri txikietako biztanleen jarrera
du! Egunon esaten didate beti, baita eza-
gutzen ez nautenek ere".
Kanpotarrekin oso adeitsuak
omen dira, gainera. "Jarrera 0so ona dute.
Zerbait aurkitzen ez duenari, behar duen
Belfastera joateko
auto bat alokatu eta bidean gasolindegi bat

guztia azaltzen diote!

aurkitu ezinik ibili ginenekoa gogoratzen
dut. adibidez. Herrixka batean gelditu eta
gizon bati galdetu genion ea gasolindegia
non aurkitu genezaken. Gizon honek 10
bat kilometro egin zituen bere autoaz gu
Gero beste 10
kilometro egin zituen etxera berriz buelta-
tzeko! Ez dut uste hori leku askotan ikus-
teko aukera Bestalde,
euren konplexu falta ere aipatuko nuke:

gasolindegira eramateko.

izango dudanik!

gizenak egon arren, ez dira lotsatzen eta
gustatzen zaien arropa eramaten dute (ba-
tzuetan oso atsegina izan ez arren)".

Dena den. atsegin ez dituen gau-

zak ere ikusten ditu irlandarren artean.
"Gutxien gustatzen zaidana kontsumismoa
da: ostegunean paga eguna dute eta dendak
beranduago ixten dituzte! Askok, igande-
soldata guztia gastatzen dute, bai

Batzuek

rako
erosketatan edo bai alkoholean!
gehiegi edaten dutela ere esango nuke,
jende askok kontrola zeharo galtzen du.
Larunbat gauean ikusten diren ikuskizunak
Hala ere hau

izugarriak dira!l guztia

Dublinen gertatzen da, ez Irlanda osoan".

Bukatzeko, Mikel
oso argi du zer eramango lukeen Euskal

Zumarragak

Herritik Irlandara eta zer ekarri Irlandatik
Euskal Herrira. "Euskal Herritik mendiak
etajanariaekarriko nituzke. Euskal Herrira
irlandarren kultura musikala, ez folka
bakarrik, eramango nuke: ia pub guztietan
dago kontzerturen bat astean zehar! Orain
ulertzen dut nola, lau milioi biztanle baka-
rrik izanda, irteten den horrenbeste musi-

kari hemen!™.

Nerea Garrido Suediako laku handienetako batean.

Nerea G arrido

negua ez du
eraman, iiuntas
dire la

Nerea Garridok bost urte eskas daramatza
Euskal
honetan

Herritik kanpo, baina denbora
makina bat herrialde ezagutu
ditu. Britania Handira joan zen eta egun
Suedian bizi da.

bukatu nuen eta, ez nekienez zer egin,

""2001lean magisteritza

urte beterako ingelesa praktikatzera joa-
tea pentsatu nuen. Itzultzeko eta ingelese-

“Suediako

t oso ondo
una eta hotza
eta’”

ko magisteritza egiteko asmoarekin joan
nintzen, baina, han nengoela, bertan ikas-
tea erabaki nuen".
Azkenean, Australian hartu
zituen klaseak. "Britania Handian urtebe-
te pasatu ondoren, Australiara joan nin-
ingeles eskola

tzen, lau hilabeterako,

batera. Handik Biitania Handira bueltatu
nintzen eta iaz Suediara etorri nintzen
bizitzera. Britania Handian egon nintze-
nean, beste leku askotara joateko aukera
izan nuen, baina oso denbora gutxi eman
nuen toki bakoitzean".

Ezagutu dituen herrialde guztie-
tatik, Australia du gustukoen. "Jendea 0so
irekia da eta oporraldi luze bat igarotzen
ari nintzela iruditu zitzaidan. Horrez gain,
Australiak leku izugarri politak ditu ikus-
teko... baina denbora eta diru dezente
behar dira".

Dena den, toki guztietan aurkitu
du gustuko zer edo zer. "Ingalaterratik,
berriz, gehien gustatzen zaidana herri txi-
kiak dira: harrizko etxeak eta udazkeneko
paisaia. Ni Londresetik nahiko urrun nen-
goen, Bristoletik gertu, eta oso paraje
politak daude inguru hartan. Bestelakoan,
bizimodua ez da oso ezberdina. Egia

“Hastea beti da
zaila, edozein
tokitara joanda ere,
baina ni beti helburu
batekin joan naiz”

esan, britainiarrek ez dute beraien burua
ondo zaintzen eta nahiz eta edozein mota-
tako janaria erosteko aukera izan, jendeak
0so gaizki jaten du (eta oso garestia da).
Suedian, berriz, oraindik egokitzen ari
nahiz. Negua ez dut oso ondo eraman,
iluntasuna eta hotza direla eta. Orain,
dagoeneko eguna luzeagoa da eta dena
politago ikusten da™.

Lanari dagokionez, Nerea
Garridok denetik egin du. ™"Britania
Handian, hotel batean garbitzaile izan
nintzen, jatetxe batean zerbitzari, taberna-
ri, familia batean umeak zaindu nituen...
azkenean, eskola batean lana aurkitu
nuen arte".

Australian, ordea, zailagoa

omen da lana aurkitzea. "Saiatu nintzen,
baina bisa dela eta, oso zaila da. Aurkitu
nuen gauza bakarra egunkariak banatzen
izan zen: goizeko seietan hasi eta 300
egunkari banatu behar nituen eskolara
joan aurretik. Orain, berriz, hizkuntzare-
kin moldatu arte, sukalde bat garbitzen
lan egiten dut".

Argi dago Nerea Garrido ez dela
esperientzia berrien beldur. "Hastea beti
da zaila, edozein tokitara joanda ere,
baina ni beti helburu batekin joan naiz.
Helburu hori bete arte pixka bat sufritu
behar badut ere, nik hartutako erabakia
da. Gainera, leku guztietan beti zerbait
berria ikasten dut".

Toki batean geldirik denbora
asko egotea kostatzen zaiola ere pentsa
daiteke... "Toki batean finkatzeko gogo
handia dut, baina hartu ditudan erabakiek
leku batetik bestera eraman naute...
Bestalde, jende jator asko eta leku izuga-
rriak daude ikusteko. Nire zati batek
bizitza guztia pasako luke bidaiatzen,
ohitura desberdinak ezagutzen...”.

Alde batetik bestera ibili arren,
gertukoak ez ditu ahazten, noski. "Ez da
sekula erraza izan eta oraindik ere asko
kostatzen zait familiari agur esatea, batez
ere elkarrekin denboralditxo bat eman
ondoren. Pena handia ematen dit gehien
maite ditudan pertsonen gauza asko ez
bizi izanak eta batzuetan joan izanaz
damutzen naiz, baina...".

Oso argi du Euskal Herritik zer
eramango lukeen atzerrira. '"Hainbeste
gauza ekarriko nituzke nerekin... batez
ere jatekoak: txistorra eta sagardoa, pare
bat aipatzearren. Musika ere bai... baina
batez ere etxekoak: familia ekarriko nuke
ahal banu. Ez dakit, ordea, kanpotik etxe-
ra zer eramango nukeen, agian janariren
bat ere bai".

Behin-betiko etxera itzultzen
denean, izango du zer ekarri... "Nire
asmoa hori da, azkenean etxera buelta-
tzea, baina momentuz oso zaila dut. Dena
den, zorte pixka batekin, urte batzuk
barru itzuliko naiz. Amets hori dut
behintzat", dio Nereak.

20061(0 NAAA

M ila G arrues

abegikorra da et

Mila Garrues bere senar Collin eta
seme-alaba Elena eta Davidekin.

Mila Garrues aspaldi joan zen Britania
Handira eta, hala, ingeles peto-petoa dugu
dagoeneko. Oso gustura jaso zuen
Otamotzen deia. "Eskertzekoa Euskal
Herria duela horrenbeste denbora utzi
genuenoz oroitzea™. lzan ere, Garruesek 20
urte beteko ditu aurten Britainia Handian.
""1986an heldu nintzen. Gurasoek etortzera
animatu ninduten. Ez zuten sekula aurkako
ezer esan eta ez ninduten etxea uzteagatik
errudun sentiarazi, baina oraindik oso bizi
dut aitaren aurpegia agur esateko orduan:
nekez eutsi zituen malkoak".

Milak lan kontuengatik erabaki

zuen joatea, batez ere, baina "baita abentu-
ra gose nintzelako ere™, aitortzen du.
Abenturazalea zen bai, ez baitzekien inge-
lesez heldu zenean. "ldeiarik ere ez nuen,
ezta oinarri-oinarrizkoa ere. lzan ere, esko-
lan frantsesa ikasi nuen. Dena den, ez dut
gaizki pasa nuenik oroitzen. Egunero esal-

berriak ikasten nituen eta hobekuntza

etengabea zen. Oso aberasgarria izan zen!
Irudika daitezkeen herrialde guztietako



HILABETE HONETAKO

M anchesterreko

, batez ere, sekulako

pertsonak ezagutu ahal izatea ere zirraraga-

rria izan zen".

Lagunak egitea oso ondo dago,
baina Mila etorkizun hobeago baten bila
joan zen batez ere. Medikuntza ikasia zuen
eta, bere zorionerako, nahiko azkar hasi zen
lanean. "Heldu eta hilabete batzuetara,
Britania Handiko ipar-ekialdeko ospitaletan
lanean hasi nintzen: Manchester inguruan®.
Denborarekin, nefrologian espezializatu
zen. "Nire lana dialisia jasotzen duten,
transplanteren bat izan duten... gaixoak
zaintzea da".

Hango osasun zerbitzu publikoa-
ren eta Osakidetzaren artean, ez omen dago
alde handirik. "Antzerakoak dira, baina
azkenaldian Britania Handikoa krisian
dago, arazo ekonomikoak direla medio. Izan
ere, ez dago gaixo guztiak zaintzeko adina
diru eta, gainera, gero eta zahar gehiago
dago', dio Mila Garruesek.

Bestelakoan, oso gustura bizi da.

jendea o0so

umorea du’

"Herrialde hau 0S0 gustukoa  dut.
Manchesterreko jendea oso abegikorra da
eta, batez ere, sekulako umorea du. Pentsa,
beraietako batekin ezkondu nintzen!™.

Milak eta Collinek bi seme-alaba
dituzte: Elena eta David. Sarritan etortzen
dira Euskal Herrira. "Askotan joaten gara
Zumarragara, lau hilean behin gutxi gorabe-
hera. Senarrak eta seme-alabek izugarri gus-
tuko dute Euskal Herria, batez ere pintxoak
eta mendia'"™. Hala, Milaren senarra mendi-
zale egina dago honezkero. "Aste Santuan
lehenengoz Aizkorrirajoan zen nire anaiare-
kin eta oraindik sarritan aipatzen du zein
ondo pasa zuen".

Hori guztia dela medio, etorkizu-
nean Euskal Herrira bizitzera etortzeko
asmoa dute. "Jubilatzen garenean behin-
betiko Euskal Herrira joateko asmoa dugu™.
lzan ere, bestelakoan Britania Handia oso
gustukoa badu ere, hemengo giroa nahiago
du. "Okerrena eguraldia eta neguko egun
motzak dira", dio kexati.

2006ko nadtza

Jonmikel Intsausti eta Francisco Javier Plaza

Urretxu-Zumarragako

lan egoeraren gaineko gogoeta

Urretxuko postontzietan banatu den apirileko 89 zenbaki-
ko Kaixo Aldizkarian, Urola Garaiko Mankomunitatea
sortzen duten herrien egoera sozio-ekonomikoari buruz-
ko artikulu bat argitaratu berri da.

Artikulu honetan deskribatutako ikerketak, Urretxu-
Zumarragako biztanle askok aspaldidanik dugun susmoa
baieztatu du: bi herriotan industria-uhina ia desagertu
dela. Edo beste era batez esanda: Urretxuk eta
Zumarragak, lana duen bertako jendeak bi herriotatik
kanpo lan egiten duelako bizirik dirautela.

Idatzita duen goiburua ("Urretxuk Eskualdeko enpresen
%43,3 bere gain hartzen ditu") eta edukia irakurriz,
Urretxu, demografia, langileriaren formazioa eta enpresa
egoeraren aldetik gainontzeko herriak baino egoera
hobean dagoela ulertarazten duela iruditzen zaigu eta
horrek harritu egiten gaitu. Hain zuzen, egoera hain onu-
ragarria ez denean eta egia esan, bi herriotan dauden
enpresen eta lanpostuen batuketak ez dutela zer ikusirik
hain industria-tradizio handia izan duen herriarekin esan-
go genuke.

Berez, artikulu honen goiburuak ere bigarren irakurketa
bat egiteko aukera ematen digu: Urretxuk lau herriotako
enpresen (EZ LANPOSTUEN) %43,3 bere baitan har-
tzen du. Hala ere, baita ere, inolaz ere gezurra ez dena
Urretxuk Urola Garaiko 10 langile baino gutxiago duten
enpresen %53,2 duela da. Legazpik ordea, 50 eta 100
langile arteko enpresen %37,5 du eta 100 langile baino
gehiagoko enpresen %66,7 hain zuzen. Legazpik,
URRETXU ETA ZUMARRAGA ELKARTURIK industria
eta eraikuntza arloan lanpostu gehiago ematen dituela.
Azken finean, Urretxu-Zumarragan, langile gutxi duten
enpresa ugari dagoela ikusten da. Egoera onuragarria al
da hau?

Handi samarrak diren zenbat enpresa ditugu Urretxu-
Zumarragan? Arcelor (Orbegozo) eta Eskualdeko
Ospitaleaz gain, ezertxo ere ez. Gainontzekoak, hauek
gutxietsi nahi gabe, lanpostu gutxi sortzen duten denda
edo lantegi txikiak dira. Horren ondorioz, bi herriotan lana
duen jende gehiena inguruko herrietan ari da lanean:
Beasain, Ordizia, Bergara, Ofiati, Arrasate, Azkoitia...

han baitago oraindik garatua den ehun industriala.

Jendea urrunago ere joaten da lan egitera: Donostiara,
Bilbora, Gasteiza...

Badira gure inguruan lana sustatzea helburua duten era-
kundeak, UGGASA kasu. Beraiena oso ekimen goresga-
rria da... bai, baina, zenbat enpresa sortu dira
UGGASAren bidez? Eta zein neurritako enpresak izan
dira? UGGASAren babesean argitaratzen den GIDA pa-
txadaz irakurtzen bada, politika berarekin egiten dugu
topo: Mikroenpresen eta lantegi txikien sorrera (5 langile
edo gutxiagorekin), eta hala ez denean, denda berri
baten sorrera (zerbitzuen sektorearen barruan) epe labu-
rrean itxiko ote den mehatxuarekin.

Etorkizun hurbilean bizilagunak galtzeko joera duten bi
herriotan, biztanleria handiago izan eta aurrera egin
dezan lortzeko benetako gakoa enpresa- eta industria-
uhin sendoa sortzea da, herriko biztanleriari lana emate-
az gain, inguruetako biztanleria erakarriko duena hain
zuzen.

Honekin guztiarekin, Urretxu-Zumarragako bizilagun guz-
tiak, eta batez ere gure agintariak, hausnartzera gonbida-
tu nahi ditugu, azkeneko hauek umekeriak alde batera
utzi (errotonda hemendik pasatu behar dela, edo handik
hobeto, nik zuk baino biztanle gehiago dudala, nik zuk
baino enpresa gehiago...) eta behingoz, benetan dugun
arazoari aurre egin diezaioten: URRETXU-ZUMARRA-
GAN, GERO ETA ENPRESA TXIKIAGO ETA GUTXIAGO
DUGULA.

Eta amaitzeko, detailetxo bat: Urretxuko Irimo ixten dute,
eta enpresa HANDI bat ekartzeko ahalegin guztiak egin
ordez, batzuei otutzen zaien irtenbide bakarra Eroski
Hipermerkatu bat jartzea da. Eta normala denez,
Urretxu-Zumarragako dendarien elkartea, Bi-Tartean,
beren inguruan horren tamainako azalera handiko hiper-
merkatua jartzearen ondorioz gertatzen diren lan-postuen
galera dela-eta, oso kezkaturik agertu da (Goierriko
Hitza, 2006-05-13).

Nahiago genuke laster, azkenik gure herriotako batean
enpresa handi bat jarri dela esango bagenu. Al ETA
BERDIN BERDIN ZAIGU, URRETXUN EDO ZUMARRA-
GAN BADA.

2006ko nadtza

G ero eta jende gehiago

joaten da atzerrira lanera

Zu zeu, joango

Jon Altolagirre

Une honetan, eskaintza guztiak
entzuteko prest nago. Ikasketak
bukatu ditut eta ea zer gertatzen den.
Aukera izango banu, edozein tokitara
joango nintzateke. Erasmus
programarekin kanpora joan den
jendea ezagutzen dut, baita Txinara
joan den herritarren bat ere.

Ainhoa Elgarresta

Kanpora joateko, aurrena baldintzak
ezagutu beharko nituzke. Hori da
garrantzitsuena: dirua, asegurua,

kontratuaren iraupena... Ez dut uste

bestelako arazorik izango nukeenik.

Jendea behintzat, kanpora joateko

prest egoten da. Nire inguruan ez dut
atzerrira joan den inor ezagutzen.

H .1 A JM S

m erenda-lek u a

al zinateke?

Ane Cruz

Aukera izanez gero, joango
nintzateke, baina iraupena eta tokia
kontuan izango nituzke. Urtebete
baino gehiagorako ez nintzateke
joango. Bestalde, herrira bueltatutako
nintzatekeela uste dut. Dena den, 21
urte ditut, ikasten ari naiz eta ez dut
horretan pentsatu oraindik. Kanpora
joan den inor ez dut ezagutzen.

Anabel Varela

Lanean nago, erizaina naiz. Ez
nintzateke kanporajoango. Lanean
hasi berria naiz eta lehenengo
bertakoa ezagutu behar dela uste dut.
Izan ere, hasieran kanpora joanez

gero, itzultzean galduta aurki zaitezke.

Nire bi lagun Italian daude erizain.

2000ko nadtza

A ngel San Vicente:

Fuskaltzale amorratua

Herritar euskaltzale baten bila hasiz gero, nekez topatuko dugu Angel San Vicente baino
aproposagorik. Gaztetan euskara ia galdu egin zuen, baina jubilatu ostean sekulako ahalegina
egiten ari da bere ama zenaren hizkuntza berreskuratzeko. Dagoeneko hiru urte daramatza Udal
Euskaltegian eta bere ametsa egunen batean EGA ateratzea da. Gure hizkuntzaz nola hitz egiten

duen entzunda, zalantzarik ez da lortuko duela.

2006ko nadtza

Zein da zure familiaren jatorria?

Aita aguraindarra zen eta ama
gabiriarra. Aita hona etorri zen lanera, tren-
bidera. Gero, Sarralden hasi zen. lzan ere,
haiek ere arabarrak ziren. Ama baserritik
Santa Lutzira joaten zen dantzara eta bertan
ezagutu zuten elkar. Ezkondu ondoren,
taberna eta jatetxea jarri zituzten elkarrekin
Gernikako Arbola plazan, orain Odriozola
autoeskola dagoen tokian: bar Sabino, aita-
ren izena hori baitzen. Bederatzi anai-arre-
ba gara eta guztiok Gernikako Arbola pla-
zan jaio ginen.

Aita arabarra zenuten, baina zuek urre-
txuar peto-petoak zarete...

Amak ere, nongoa zen galdetzen
ziotenean, unetxuarra zela esaten zuen. lzan
ere, 21 urterekin ezkondu zen eta hemen hil
zen, ia 100 urterekin.

Zuek ere tabernan ibili beharra izango
zenuten...

Bai, baina ni nahiko gaztea nintzen
gurasoek taberna itxi zutenean. Dagoeneko
urte asko pasatu dira, baina adinekoek ondo
oroitzen dute taberna hura. Gure aita o0so
ezaguna zen, lehen ez baitzeuden egun
bezainbeste taberna.

Herria ere oso ezberdina izango zen...
Beno... Ez dago konparatzerik.
Garai hartako etxe gehienak zaharrak ziren
eta denok elkar ezagutzen genuen: izenez
eta abizenez. Denok etxekoak ginen. Gero,
etorkinak hasi ziren etortzen. Lehen etorki-
nak ere ezagunak genituen, baina gero...

Nora joan zinen eskolara?

Eskola nazionaletara, ez zegoen
besterik! Orain kultur etxea dagoen tokian
zegoen. 100 bat haur egoten ginen gela
berean: 5 urtetik 14 urte arte. Hasieran, Don
Mateo bakarrik zegoen eta, ondoren, Don
Segundo etorri zen. 14 wurterekin jendea
lanean hasten zen: Orbegozon edo beste
nonbaiten. Ni, 11 urterekin, Zumarragara
joan nintzen: Medranotarren eskolara, oina-
rrizko Batxilergoa egitera. Ondoren,
Donostiara joan nintzen Perito egitera;
baina bi urte pasa cta utzi egin nuen. 18
urterekin utzi nituen ikasketak. Aita gaixotu
egin zen eta etxean gelditu nintzen. Xaboi,
ikatz, patata... biltegia genuen sotoan eta
han aritu nintzen lanean.

Urterik gehien, ordea, kamioilari eman
dituzu.

Kamioia hartzea erabaki nuen.
Nire anaia ere garraiolaria zen eta harekin
hasi nintzen. Espainia osoa zeharkatzen
eman ditut urte asko. Orbegozorekin hasi
nintzen eta gero Zornotzatik Madrilera eta
M adriletik Bilbora: Hierros Jose Agustin
Ormazabal enpresarako. 30 urte pasa ditut
lan horretan. Duela hiru urte jubilatu nin-
tzen, 61 urterekin.

Zertan ematen duzu eguna geroztik?
Goizean mendira edo bidegorrira
joaten naiz, ordu pare batez. Gero, etxera
itzuli, erosketak egin, bazkaria prestatu,
etxeko lanak... Jubilatuta nagoenetik,
denontzat hobeto. lzan ere, emazteak lan
egiten du oraindik. Batzuek, jubilatu ondo-
ren, depresioa izaten omen dute...
Depresioa? Orain baino hobeto sekula ez
naiz bizi izan. Hori bai, egun guztia besaul-

“Amak bere
lehengusina baten
baserrira, Azkoitira,
bidaltzen ninduen
euskaraz ikastera”

kian eserita telebista aurrean emanez gero,
denetik gaizki: kolesterol aldetik, buru alde-
tik... 24 ordu horiek ondo neurtuz gero,
denetarako dago denbora eta ez dago depre-
siorik izateko arrazoirik.

Gainera, euskaltegira joaten zara.
Jubilatu aurretik, nire helburua argi
nuen: euskara menperatu nahi nuen. Nire
ama baserritarra zen eta primeran hitz egiten
zuen euskaraz, baina denok dakigu zer ger-
tatu zen herri honetan garai hartan: alde
batetik, euskaraz hitz egitea debekatuta
zegoen eta, bestetik, giroa txarra zen.
Euskaraz hitz egitea ezjakinen kontua zela
eta erdara ondo menperatu beharra zegoela
pentsatzen zuten gurasoek. Nire ama ez zen
iritzi horretakoa: euskaraz ondo ikastearen
aldekoa zen, baina aitak ez zekien euskaraz.
Hori dela eta, amak bere lehengusina baten

Angel San Vicente Euskaltegiko ikaskideekin eta irakaslearekin.

baserrira, Azkoitira, bidaltzen ninduen eus-
karaz ikastera. Zazpi urtetik hamaika urte-
ra, udako hilabeteak bertan eman nituen.

Ez al zenuen euskaraz ikastea lortu?

Adin horrekin ez zara errealitatea-
ren jakitun. Lehengusuekin ondo molda-
tzen nintzen arren, nik herriko lagunekin
egon nahi nuen. Joateari utzi nion eta gero
majo penatu nintzen. Herri honetan... ikasi-
tako ia guztia ahaztu nuen. Gure koadrilan
ia denok euskaldunak gara, baina euskaraz
hitz egiteko ohiturarik ez genuen. Batek
ohitura zuen eta, parranda apur bat egitera
joaten ginenean, harekin euskaraz hitz egi-
ten nuen.

Aspalditik ahalegindu zara, beraz.
Pasiotarren antzerki taldean ere
sartu nintzen. Antzezlan guztiak euskaraz
ziren, baina nik buruz ikasten nuen nire
papera eta hor ibili ginen. gustura, herriz
herri. Oso euskal giro polita genuen. Gu
hasi ginen, gainera, lkastola prestatzen, ez
dakit zenbait lagunen artean. Bi maisu
Donostiara ikastera bidaltzeko, bakoitzak

400 pezetajarri genuela oroitzen dut. Garai

hartan diru asko zen, e!

Kamioilari lanean, ordea, ez zenuen eus-
kara praktikatzeko aukera handirik
izango...

Ez eta, gainera, semeekin egiteko
ohiturarik ez! Jubilatu ondoren, ordea, eus-

kaltegian hasi naiz eta nire helburua

hemendik bi edo hiru urtera EGA titulua

“Euskara bultzatu
behar dugu, bestea,
erdara, batere
esfortzurik gabe
ikasten da”

ateratzea da. Kostako zait, baina lortuko
dudala uste dut.

Borondate irmoa behar da 60 urterekin
euskaltegira joateko...

20061(0 NAazAa

Asko gustatu zait beti euskara.
Nire helburua ondo menperatzea zen eta
lortzen ari naiz. Euskaltegian hasi nintze-
nean, orain dakidan ehuneko hamarra ere
ez nekiela konturatzen naiz. Oso gustura
joaten naiz. Oporrak heltzen direnean.
itzultzeko gogoz egoten naiz. Talde polita
dugu eta denok ondo moldatzen gara.
Irakasleak ere onak dira... hor nabii eta hor
jarraituko dut ez dakit noiz arte, garuna
galdu arte edo akaso! Euskaltegian ordu
pare bat sartzen dut, baina gero etxean
askoz ere gehiago: ez naiz etxeko lanak
egiten nekatzen, gustura egiten ditut eta.
Gainera, buruari lana eman behar zaio.
Bestela, akabo!

Etxean zer esaten dizute?

Etxekoak ere euskaltzaleak dira.
Emaztea ere hemengoa da eta txikitan
bazekien euskaraz, baina galduta dauka.
Datorren urtean jubilatuko da eta, akaso,
bera ere hasiko da. Bera lehen urratsean
hasi beharko da.

Euskaltegian antolatzen diren gainon-

tzeko ekimenetan ere parte hartzen



duzu: Mintzalaguna, liburu lanketa...

Mintzapraktika astero dugu. Nik
Joxe Mari Lasaren taldea aukeratu nuen,
aspalditik baikara ezagunak. Lau lagunak
taberna baten sartu eta, mahai baten ingu-
ruan, hitz egiten dugu. Pixkanaka, hitz egi-
teko erraztasuna hartzen dugu. Hori da
falta zaiguna, horretarako egunero egin
beharra dago. Saiatzen naiz: azokara oste-
gunero joaten naiz eta baserritarrekin beti
euskaraz egiten dut. Erosketak nik egiten
ditut, emaztea lanean baitago, eta joaten
naizen toki horretakoak euskaldunak badi-
ra, euskaraz egiten diet.

Bizitzaren alor guztietan euskaraz mol-
datzen zara, orduan.

Orain bai. Duela bizpahiru urte,
ez nintzateke ausartuko. Semeekin eta
errain-gaiekin ere euskaraz egiten dut. Hiru
seme ditut eta euren neska-lagunak ere eus-

kaldunak dira.

Hemendik, jubilatzen direnak Euskaltegian
hastera animatuko nituzke. Pixkanaka asko
ikasten da eta ez dira inondik-inora ere
damutuko: azkenerako gustura geldituko
dira, merezi du eta. Ni behintzat oso gustu-
ra nabil: zenbat eta gehiago ikasi, orduan
eta gusturago.

Pasiotarren inguruan sortutako euskaltzale koadrilarekin.

Garai batean Urretxu eta Zumarragan
giro erdalduna zegoela esan duzu, nola
ikusten duzu egungo egoera?

Nire ustez gauzak asko aldatu dira
eta, zorionez, euskararen alde. Hala ere,
gutxi da oraindik lortu dena. lkastolan ibi-
litakoak euren artean erdaraz ikusten ditut
behin baino gehiagotan: hori penagarria da.
Euskara bultzatu behar dugu, bestea, erda-
ra, batere esfortzurik gabe ikasten da. Gure

www.megadenda.com

ramaos

Bergara. 6
20005 Donostia
Tel: 943 42 63 50

bilintx

hizkuntza ikasteko esfortzu txiki bat egitea
merezi duela pentsatzen dut. Hainbeste
urtetan debekatuta egon ondoren... orain
dugun askatasuna aprobetxatu eta bultzatu
behar dugu gure hizkuntza ez hiltzeko.
Hemendik 100 urtera denok euskaldun
peto-petoak izatea nahi nuke. Gazteleraz
jakitea ondo dago, baita frantsesez eta
ingelesez ere, batez ere frantsesez, baina

gurea galdu gabe.

Fermin Calbeton. 21
20003 Donostia

Tel.= 943 42 00 80

(Jai egunetan zabalik)

Paseo Colon. 8
20302 lrun
TelL 943 63 17 26

Arostegieta z/g
20400 Tolosa
Tel.: 943 67 35 33

Ibargarai. 12
20570 Bergara
Tel.: 943 76 40 50

zure aukera musika eta liburutan

Ainhoa Sanz urretxuarrak 16 urte besterik
ez ditu, baina dagoeneko urte dexente
daramatza atletismoa egiten eta dagoene-
ko garaipen garrantzitsuak lortu ditu.
Apirilean Europa mailako kros txapelketa
batean parte hartu zuen Espainiako selek-
zioarekin eta 13. postuan sailkatu zen.

Sanzek, beste askok bezala,
eskola kirolari esker probatu zuen egun
gustuko duen Kkirola. "10 bat urterekin
hasi nintzen korrika egiten, eskola kirole-
an. Probatu, eta gustatu egin zitzaidana-
nez, jarraitzea erabaki nuen™.

Ordutik makina bat lasterketatan
parte hartu du eta emaitza bikainak lortu
ditu, gainera. "Denboraldi bakoitzean las-
terketa asko izaten dira. Dezentetan lortu
dut irabaztea edo podiumera igotzea. laz
Euskadiko txapelketa irabazi nuen 5.000
eta 3.000 Aurten, berriz,
Lasarten jokatu den Euskadiko kros txa-

metrotan.

pelketa irabazi dut", dio pozik.

Urretxuarra jubenil mailan dago
eta lasterketa luzeenak 5.000 metro ingu-
rukoak ditu. "Krosak ere luzera horreta-
koak izaten dira, gutxi gorabehera.
Datorren urtean apur bat luzeagoak izan-
go dira, baina pistan ez dut uste oraindik
luzera handiagoetara pasako naizenik.
Izan ere, hurrengoa 10.000 metrokoa da".

Sanzek denbora bikainak lortu
ditu bere bi distantzia kuttunetan. Hala,
5.000 metroak 18 ininutu eta 55 segundo-
tan osatzea lortu du eta 3.000 metro 10
minutu eta 30 segundotan egin ditu.

Hala, ez da harritzekoa estatu
mailan ere punta-puntan egotea. "Pistan,
aurten parte hartuko dut lehenengoz
Espainiako txapelketan. Krosean, berriz,
bosgarren egin nuen martxoaren 25ean
Melillan jokatu zen txapelketan™.

Sailkapen bikain horri esker, api-

rilean Italian jokatu zen Europa mailako
txapelketa batean izan zen. "Egia esan, ez
nuen espero Espainiako txapelketan hala-
Italian San
Marinotik gertu izan ginen, Rimini izene-

ko emaitza ona lortzea.
ko toki batean. Oso gustura egon nintzen
eta espero baino postu hobea lortu nuen®.

Egindakoarekin pozik bada ere,
etorkizunean emaitza hobeak lortzeko
lanean ari da. "Migel Cristobalekin entre-
natzen dut eta aurten 0so gogor ari naiz.
Astean sei egunetan entrenatzen dut eta
egunean zazpi kilometro egiten ditut,
gutxi gorabehera. Atletismoa asko gusta-
tzen zait. Hori dela eta, egunero entrenatu
beharra ez da neketsua™.

Argi du mundu horretan jarraitu
nahi duela. "Aurrera begira, maratoi
erdiak-eta probatzea gustatuko litzaidake.
Aldatzekotan, proba luzeagoetara aldatu-
ko nuke".

A ndoni Orm azabal:

Aurrera egiteko gogoz

Xabier Ormazabai mendizale urretxuarra
Himalayan da betirako, baina bere familiak,
berarekin mendira joaten zen Andoni anaiak
batez ere, herritarren gogoan ere Xabierrek
luzaroan irautea nahi dute. Horretarako, berari
buruzko diaporama prestatu zuen lehenengo eta,
orain, liburua kaleratu behar du; Gorka
Ouevedoren, Ane Miren Agirrezabalen eta
Urretxuko Udalaren laguntzaz. Ondoren,
Gasherbrum Il mendira joango da Oier Plazaola
herritarrarekin eta beste mendizale batzuekin
batera. Mendi hau da Ormazabal anaiek
elkarrekin igo nahi zuten lehen zortzi milakoa.

Zer esan dezakezu Gorka Quevedo idazten ari den liburuaz?
Diaporamarekin istorioaren zati bat osatu genuen,
Xabierren azken urteak kontatzen baititu. Hori osatzeko argazki
bilduma bat egitea pentsatzen nuen, argazki oso onak baitzeuden
eta diaporaman ez baitziren denak sartu. Gorkari, ordea, liburua
egitea otu zitzaion. Xabierrek mendian egunero idazten zuen eta
liburuan berak idatzitako egunkarietako zati asko azaltzen dira.

Asko idazten al zuen?

Etxean ez zuen idazteko ohiturarik, baina mendian zegoe-
nean egunero idazten zuen. 10 bat egunkari idatzi zituen, ondo eta
landuta. Sentitzen zuena eta gertatutakoa idazten zuen. Bestela,
jazotakoa eta ikusitakoa ahaztu egiten dugula esaten zuen.
Komunismo mendira heldu zen eguneko testua oso-osorik sartu
dugu, oso ondo azaltzen baititu sufrimendua eta nahia.

Gorkak ere bere ukitua eman zion.

Xabierrena gertatu zenean, Gorka Chiapasen zegoen eta,
egun haietan gurekin egon ezin izanagatik, arantzatxoa sartuta
zuela uste dut. Telefonoz sarritan deitu zuen eta primeran portatu
zen, baina... Sekulako lana egin duela esan behar da: Xabirekin
mendian ibilitakoak elkarrizketatu ditu, kolaborazioak berridatzi
ditu, nik haurtzaroari buruz idatzi dudana berrikusi du...

Diseinua, berriz, Ane Miren Ormazabalek egin du.
Lan bikaina egin du. ldeia oso politak ditu eta liburuari

freskura eman dio. Bestela ere irakurtzeko arina da, Gorka
Quevedok esaldi motzak erabiltzen baititu. Lan handia egin dute:

irailean hasi ginen martxoan. Xabierren
urtebetetze egunean, ateratzeko. Azkenean
ekainaren 14an aurkeztuko dugu.

Zer aurki dezakegu liburuan?
Hurrenkera bat jarraitu behar izan
dugu eta horretarako mendikateetan oina-
rritu gara. Liburu hasieran Xabierren haur-
Euskal
Alpeak,
Andeak, Elurretako Gepardoaren egitas-

tzaroa kontatu dugu eta, gero,

Herriko mendiak, Pirinioak,
moa eta Himalaya dira atalak. Gainera,
Ifaki Alvarezek Cervino mendiaz idatzi
du, Jon Marotok Huascaran mendiaz,
Xabiren testuak tartekatuta daude... Nire

ustez, lan txukuna egin dugu.

Zer gehiago esan dezakezu?
160 orrialde
atera da. Tamainaz txikia da. Zorte handia

inguruko liburua
izan dugu, Urretxuko Udala gastu guztiak
prest agertu baita.
lortutako dirua itzultzeko

ordaintzeko

Salmentarekin
besterik ez digu eskatu. Guk, ordea, dirua
herrian mendizaletasunarekin lotutako zer
edo zer egiteko inbertitzea eskatu diogu
Udalari: rokodromo bat-edo. ldeia gustatu
egin zitzaien, baina oso berde dago orain-
dik. 1.000 ale eskatu behar ditugu eta libu-
rua bospasci curotan salduko dugu.
DVDa ezin
izango dugu liburuan sartu, bertan erabili-

beharko

Zoritxarrez, diaporamaren

tako musikagatik asko ordaindu
baikenuke.

Oier Plazaoiarekin, iaz, Cotopaxi mendiaren gailurrean.

Diaporama, liburua, beharbada roko-
dromoa... gustura izango zara.
Borobila aterako litzateke.

Hemendik urte askora hor egongo da libu-
rutxoa, zer edo zer gertatu zela, pertsona
bat egon zela... ezagutzera ematen duena.
Hori da honen guztiaren helburua.

Zer eragin izan du hilabete hauetan guz-
tietan Xabierren bizitza ezagutzera ema-
teko lanean aritu izanak?

Badakit etorkizunean hau guztia
egin izana eskertuko dudala. Hasieran
gogorra izan zen, baina hor geldituko da
egindako guztia. Ez da gauza bera argazki
guztiak armairuan edukitzea edo erakusga-
rri izatea. Honek guztiak gauzak askoz ere
normalago ikusten, lasaiago hitz egiten,
gauza askori zentzua ikusten... lagundu dit.
Gasherbrum llra espedizioa ere honi
guztiari iotuta dago?

Azkena ematea da. Gauzak okertu
egin ziren eta orain zuzentzen ari dira.
Honek guztiak horretan lagundu dit. Ez dut
Xabierrengatik bakarrik egiten, baita nire-
gatik ere. Hau guztia Xabierrengatik egin
dut, Glla gu bion egitasmoa zen... baina
orain nire bideari ekin diezaioket.

lzan ere, Gllra elkarrekin joateko
asmoa zenuten.
Mendi horretara Xabirengatik

joango naiz. Konpromiso hori genuen. Ez

da kontzientzia garbitzeagatik, ez da zorra,
anaiari eskaini nahi diodan zer edo zer da.
Berak ireki zidan bide batetik jarraitu nahi
dut. Hasiera batean erreparoa ematen
zidan: anaiari gertatutakoa eta gero, berriro
joatea ez da samurra. Baina berak nahi
zuena hori bazen, nahi dudana egiteari utzi

behar al diot?

Eskerrak emateko modu bat dela ere
badirudi.

Nik mendiaz dakidan guztia bera-
ri esker da. Bera baino nagusiagoa nintzen,
baina bera nire oso aurretik

Askotan

zegoen.
gogoratzen naiz nola mendia

oinez igotzea eskalatzen igotzea baino
nahiago nuen. Eskalatzea konpromiso han-
diagoa da. Orain, berriz, anaiak zioena
ulertzen dut. Khan Tengrin eta Povedan
egon ginenean, ez nuen ulertzen beste

mendi batera joateko zer behar zuen.
Orain, berak ireki zidan atetik aurrera egin
nahi dut eta konbentzituta nago. Galduta

ibili naiz eta orain gauzak argiago ditut.

Anaia zen, beraz, gidaria.

Nire papera pasiboagoa zen.
Nahiz eta beharbada ez dirudien, Xabi
zuhur samarra zen. Baina berak egin zuena
horren denbora gutxian egiteko ausarta
izan behar zen. Mendian batzuetan arriska-
tu egin behar da. Ezetz esaten duenak,
Txindokira eta Piriniotara joan dadila.

Mendi handietan arriskua dago, gustatu ala

ez. Ni anaia baino beldurtiagoa nintzen eta

lasaitasun puntu bat ematen nuen.

Gainontzeko guztian, Xabi osoa zen.

Bakarrik ere ibiltzen zela ikustea besterik

“Mendian lotuta
daramazun laguna
benetakoa da eta
Oierrek paper hori

betetzen du”

ez dago. Nik, ordea, ez dut neure burua
bakarrik ibiltzen ikusten. Segurtasun han-
dia ematen dit beste bat lotuta izateak.
Bestalde, segurtasuna ematen nion: badaki-
zu anaia beti hor egongo dela. Gainera,
osagarriak ginen: berak potentzia eta tekni-
ka handiagoa zuen eta nik fondoa.

Orain herren sentitzen al zara?
Berarekin mendizale bezala egi-
ten ari nintzen. Beste maila batean zegoen
eta askoz ere gehiago jartzen zuen mendira
harreman ona

joaten ginenean. Oso

genuen.

laz ere mendira joan zinen...

Ekuadorrera joan nintzen.

Hausnarketa urtea izan zen, baina bertan
benetan atsegin dudana mendia dela senti-
tu nuen... Oier Plazaolarekin joan nintzen
eta bera izan da azken urtebetean, era bate-
an edo bestean, Xabier anaiaren papera
hartu duena.

Horretaz hitz egingo zenuten.

Gllra joatea egitasmo handiegia
iruditzen zitzaion eta ulertzen dut. Ez daki
zer den kanpamentu nagusi bat, ez da
altuera horretan egon... Niri berbera gerta-
tu zitzaidan Khan Tengrira joan nintzene-
an. Gustuko ere badut, orain berarekin
Xabik nirekin zuen papera hartu baitut.
Hein handi batean, niregatik datorrela uste
dut. Beragan berak eman ezin didan zer
edo zer bilatzen ari naizela esan zidala
oroitzen dut. Egia da, baina, aldi berean,
mendia beste norbaitekin konpartitu nahi
dut. Beste pertsona bat ondoan izateak
segurtasun handia ematen du. lotuta dara-
mazun laguna benetakoa da eta Oierrek
paper hori betetzen du.

Zenbat lagun zoazte?

Perun Arrasateko batzuekin elkar-
tu ginen eta oso ondo elkar ulertu genuen.
Eurak ere animatu ziren. Azkenean lagun
dezente joango gara: Koke Lasa eta Pedro
Garcia ere badoaz. Pedro Xabiren oso
laguna zen eta oso ondo portatu da beti
gurekin. Koke, bestalde, bere irakaslea
izan zen. Entrenamenduak eta lan uztartzea

0s0 gogorra da, baina Xabiren hitzak inda-
rra ematen didate. lzan ere, Himalayatik
deitu zuenean hangoarekin liluratuta zego-
en eta bizitzan behin gutxienez joan behar
dela uste dut.

Himalayan biziko duzuna oso sakona
izango da.

Hala da. Kanpamentu nagusian,
eguraldi hobearen zain zaudela, asko pen-
tsatzen da eta horren bila ere banoala uste
dut. Izan ere, sekulako erritmoan bizi gara
eta ez dugu ezertan pentsatzeko astirik.
Lasai egoteko gogoa dut.

Gainontzekoak ere espedizio berezi
bateko kide direla jakingo dute.

Gertukoek bai. Ez dugu horretaz
hitz egin, halakoetaz aritzea kosta egiten
baita, baina nire ustez eurek ere badakite
gauza berezia dela.

Zenbat denbora emango duzue bertan?

Ekainaren 17an goaz eta abuztua-
ren 13an itzuliko gara. Londonetik
Islamabadera goaz eta gero bizpahiru egu-
neko bidaia dugu autobusez. Ondoren, 10-
13 eguneko trekkinga dugu. Altuerara mol-
datutakoan, igoerari  ekingo diogu.
Oraingoz, bide arruntetik joateko asmoa
Bestalde, zortzietatik hiruk Glra

igotzeko baimena ere ordaindu behar dugu.

dugu.

Aurreragokoetan pentsatu al duzu?
Altuera horretan nola nabilen
ikusi nahi dut. Ondo ibiliko naizela uste
dut, orain arte ez baitut arazorik izan.
Asmo asko ditut buruan, baina Oier ere zer
moduz moldatzen den ikusi nahi dut.
Zortzi milakoen bidea jarraitzeak ez nau
konbentzitzen. Han goran zirkoa dagoela
ikusten badut... Masifikazioak magia ken-
tzen dio mendiari. Egun, zortzi milakoak
egitea eta zazpi milakoetan gauza berriak
egitea da nagusi. Bigarren aukera askoz ere
nahiago dut: iritsi eta inongo erreferentzia-
rik gabe biderik onena aurkitu behar da.
Dena den, zortzi milako bat egin beharra
dago: gorputza probatu beste egitasmo ba-
tzuetan sartzeko. Zazpi milako asko gustu-
ko ditut, Alpeetako sei ipar aurpegiak egi-
tea gustatuko litzaidake, Piriniotan gauza
berriak egin, mendiko lasterketak...
Urrutira joateko ohitura dugu eta etxe
ondoan gauza oso politak daude egiteke.



Maite Berasategi

Berasategi Otzaurten jaio zen eta Zegamako auzo horretan egin zituen lehen ikasketak.
“Mikelete etxean ematen ziguten eskola. Garai hartan, egun dauden baserri berak zeu-
den, baina beteta. 18 familia ginen eta orain, berriz, bi baserri bakarrik daude zabalik
urte osoan”. Izan ere, Otzaurte aparte samar dago eta lehen are gehiago. “Oso toki zaila
da bizitzeko. 10 urterekin barnetegira joan behar izan nuen: lehenengo Donostian izan
nintzen eta gero Altsasun”.
15 urterekin trenak harrapatu eta bi hankak txikitu zizkion. la hiru urte eman zituen
Madrilen osatzen. Ondoren, Donostiara itzuli zen ikasketak bukatzera. “Gogorrena ber-
gizarteratzea da. Orain zaila badugu, orduan askoz ere gehiago”. Dena den, Maite emakume gogorra da eta
bere kabuz bizitzea erabaki zuen. “Gurasoei ez zitzaien nire erabakia gustatu, baina onartu zuten. Aitak, aurre-
ra egiterik ez banuen, beti laguntzeko prest izango nituela esan zidan”.

Maitek aurrera egin zuen, ordea. UBI bukatu zuen eta tailer babestuak sortu zituenetako bat da.
“Moulinexentzat elektratresnak muntatzen, Tesarentzat giltzak egiten... lan egin dut. Independentzia ekonomi-
koa ezinbestekoa dugu gure kabuz bizitzeko, baina oso zaila dugu”.

1979an etorri zen Urretxu-Zumarragara. Lehenengo Filipinar Uharteak kalean bizi izan zen eta azken
urteotan Ipefarrietan. Hala, Geltokietako jaien antolaketan murgildu da. “Duela bizpahiru urte semeari antola-
tzaileengana jotzeko esan nion, gauzak denon artean egin behar direla-eta. Semeak laguntza behar zutela, eta
koordinazio lanetan lagunduko niela esan nien”. Dagoeneko ekin diote aurtengo festak antolatzeari, baina
jende faltan dira. “Aurreneko bileran etxekoak bakarrik azaldu ginen. Bi herriotako jendea parte hartzera ani-

matu nahi nuke: denok nahi ditugu festak, baina badirudi jendeak bakarrik antolatzen direla uste duela”.

-Zer izan nahi zenuen umetan?

Kamioilaria. Bolantea ikaragarri gustatzen zait: herrian
ez, baina errepidean asko.

-Aisialdian zer egitea atsegin duzu?

Gauza asko: irakurtzea, taila egitea... Badira urte pare
bat Txiribiri taldeko kidea naizela.

-Otzaurte ala geltokietako auzoa?

Aukeran Otzaurte, baina, nire mugak ezagututa, hau.
-Zer du berezia auzo honek?

Jendea du berezia. Hemen ere urretxuarrak urretxuar

dira eta zumarragarrak zumarragar, baina festetan
behintzat ez da hori nabaritzen.

-Dolarrak nagusi al dira oraindik auzo honetan?
Zahar batzuek garai bateko harrokeria mantentzen dute,

baina gehienok nahiko naturalak gara. Auzoa asko jaitsi
da, gainera.

-Zeintzuk dira astoagoak, gainekoak ala azpikoak?
Gainekoak beti, alde handiarekin gainera..

-llehoriak ala beltzaranak?

Jatorrak.

-Egindako azken oparia?

Belarritako batzuk.

-Eta jasotakoa?

Liburu bat.

-Data bat?

Istripua izan nuen eguna. Bestelakoan, San Bartolome
eguna.

-Neska eta mutil izen bana?

Mutil izena Josu, semearena. Neskarena, Olatz. Ez dakit
zergatik, baina beti gustatu izan zait.

-Zein egunkari irakurtzen duzu?

Hiruzpalau: Gara, herriko kronika Diario Vascon, Berria
eta Hitza.

-Gustuko telebista saioa?

Oso telebista gutxi ikusten dut. Eztabaida saioak atsegin
ditut, baina ez dituzte ematen...

-Bereziki gorroto duzuna?

Txutxumutxu saioak. Besterik ez dagoenez, oso zaila da
fundamentuzko ezer aurkitzea.

-Liburu bat?

Asko ditut gustuko. Nobela, orokorrean, asko gustatzen
zait. Bat aukeratzekotan, oso gogoko dudan Atxagaren
“Obabakoak”.

-Filme bat?

“Los dioses deben estar locos” asko gustatu zitzaidan. A
ze barreak egin nituen!

-Soinu bat?
Trikitixarena.
-Usain bat?
Elorri lorearena.
-Janari bat?
Zizak.

-Ura ala...

Ura.

autonomoentzako eta mikroenpresetarako doako

mintegiak

Enpresan denbora eta
. baliabideak nola banatu

Jakin ezazu zer onura ekar ditzaketen Informazioaren
Teknologia Berriek Enpresa Txikien kudeaketan

Gure denbora eta enpresako baliabideak egoki
kudeatzeko modua erakutsiko dizugu. Koordinatzeko,
gehiegizko lekualdaketak ekiditeko eta baliabideak
erabiltzerakoan denbora eta dirua aurrezteko, kostu
baxuko soluzioak (baita doakoak ere) erakutsiko

dizkizugu.
Urola Garaia
ekainak 15 Informatzeko eta izena emateko:
ZUMARRAGA 943 747 314
Urola Garaiko Fundazioa \,vwﬁra:mcgum
(UGLE) arFoRanedgia.an
Ordutegia:

18:00-20:00
Antdlatzailes:

Setazalesk

